
Wahai hamba-hamba Allah!

Bertagwalah kepada Allah (dengan mengikut segala perintahNya dan
meninggalkan segala laranganNya). Dan carilah bekalan, maka sebaik-baik
bekalan itu adalah bertagwa kepada Allah, maka sesungguhnya berjayalah

mereka yang bertagwa kepada Allah

Muslimin yang dirahmati Allah

Hari ini kita menyambut Hari Raya Haji atau Hari Raya Korban dalam suasana
dan norma baru akibat ujian wabak covid 19 yang masih berada dalam
masyarakat kita dan masyarakat dunia amnya. lbadah Haji yang sedang
dilakukan oleh umat Islam di Kota Mekah merupakan satu rukun islam yang
lima,dan manakala ibadah korban pula merupakan ibadat sunat yang amat

dituntut ke atas umat Islam yang berkemampuan.

Muslimin yang dimuliakan Allah

Ibadat Haji telah menghimpunkan dan menyatukan umat Islam dari semua
bangsa dan pelbagai warna kulit dari seluruh pelusuk dunia tanpa mengira darjat
dan kedudukan, mereka telah menyatukan hati dan jiwa dalam satu ibadah, satu
amalan, satu bentuk pakaian dan berada di hadapan Kaabah yang satu. Mereka
menyahut seruan Allah ini walaupun perlu membelanjakan harta benda yang
banyak dan merempuh perjalanan yang jauh dengan penuh keimanan dan
ketaatan kepada Tuhan yang Maha Esa. Firman Allah dalam surah al-Hajj, ayat
27



Ertinya: Dan serukanlah umat manusia untuk mengerjakan ibadat haji, nescaya
mereka datang ke (rumah Tuhan) mu dengan berjalan kaki, dan dengan
menunggang berjenis-jenis unta yang kurus, yang datangnya dari berbagai
jalan (dan ceruk rantau) yang jauh.

Rasulullah saw pernah menyebut di dalam khutbahnya ketika menunaikan Haji
Wwida’:

Yang bermaksud:Wahai manusia! Ingatlah sesungguhnya Tuhan kamu itu satu
sahaja dan bapa kamu juga satu (Adam a.s). Ingatlah bahawa tiada kelebihan
bagi yang Arab dibandingkan bukan Arab, dan tiada kelebihan bukan berbangsa
Arab ke atas bangsa Arab, dan yang berkulit putih ke atas yang berkulit hitam
dan yang berkulit hitam terhadap yang berkulit putih melainkan sifat tagwa di

dalam dirinya.

Kaum Muslimin yang dimuliakan Allah

Ibadat Korban pula merupakan lambang kesempurnaan darjah ketagwaan
seorang hamba Allah, apabila melaksanakan suruhan dan perintah Allah ini
dengan penuh sabar dan ikhlas, walaupun dengan mengorbankan harta dan
wang ringgit kesayangan mereka. Perkara ini berlaku kerana mereka yakin
bahawa segala pengorbanan yang ikhlas akan dibalas oleh Allah dengan
ganjaran yang lebih baik, sebagaimana dipaparkan oleh Allah di dalam Quran
mengenai pengorbanan Nabi Ibrahim dan anaknya nabi Ismail a.s Demi perintah
Allah, walaupun perlu mengorbankan atau menyembelihkan anak kesayangan,
dengan penuh keimanan perintah itu dijunjung dan dilaksanakan. Akhirnya
kesabaran dan keikhlasan mereka dalam pengorbanan dan ketaatan kepada

Allah diganti oleh Allah dengan binatang sembelihan yang besar lagi istimewa.
Firman Allah swt dalam surah As Saaffat ayat 102 yang bermaksud:

“Maka ketika anaknya itu sampai (ke peringkat umur yang membolehkan dia)
berusaha, Nabi Ibrahim berkata: “Wahai anak kesayangan ku! Sesungguhnya
aku melihat dalam mimpi bahawa aku akan menyembelihmu; maka fikirkanlah
apa pendapatmu? Anaknya menjawab; “Wahai ayah, jalankanlah apa yang
diperintahkan kepadamu; Insya Allah, ayah akan dapati daku dari orang-orang

yang sabar”



Kaum muslimin yang diberkati Allah

Akhirnya, dari mimbar yang mulia ini, dan di pagi yang diberkati ini, khatib ingin

menyeru dan mengajak diri khatib dan semua kaum muslimin supaya mengambil

pengajaran dari ibadah haji dan ibadah korban yang cukup istimewa di sisi Allah

sepertimana berikut;

1-

Semua perkara yang baik disuruh oleh Allah dan dihalalkan kepada
manusia bila dilakukan dengan ikhlas dan sabar akan membawa kebaikan
dan keberkatan hidup di dunia dan akhirat. Firman Allah dalam surah An

Nahl ayat 97 yang bermaksud:

“‘Siapa yang beramal soleh, dari lelaki atau wanita,sedang dia beriman,
maka sesungguhnya Kami akan menghidupkan dia dengan kehidupan
yang baik dan sesungguhnya Kami akan membalas mereka dengan

memberikan pahala yang lebih dari apa yang mereka lakukan”

Semua perkara yang diharamkan Allah dari melakukannya, bila diingkari
akan mendatangkan kemudaratan kepada diri, keluarga dan masyarakat
kita, dan ia akan mengundang kemurkaan Allah di dunia dan akhirat, firman
Allah dalam surah Taha ayat 124 yang bermaksud:

‘Dan sesiapa yang berpaling ingkar dari ingatan dan petunjukKu, maka
sesungguhnya adalah baginya kehidupan yang sempit, dan Kami akan

himpunkan dia pada hari kiamat dalam keadaan buta”

Umat Islam wajib bersatu dan menjauhi perpecahan kerana perpecahan
akan melemahkan kekuatan umat Islam dan kelangsungan agama Islam
untuk anak cucu kita. Firman Allah dalam surah Al Anfal, ayat 46 yang

bererti:



Dan taatlah kepada Allah dan RasulNya, dan janganlah kamu berbantah-
bantahan: kalau tidak kamu menjadi lemah dan hilang kekuatan kamu, dan
sabarlah (menghadapi segala kesukaran dengan cekal hati) sesungguhnya

Allah bersama orang-orang sabar.

4- Setiap kesusahan yang dihadapi dengan sabar dan setiap pengorbanan
yang ikhlas kepada Allah akan diganti dengan kesenangan dan jalan keluar
yang baik dalam kehidupan kita di dunia dan jaminan syurga Allah di hari
Akhirat. Firman Allah dalam surah Al Insyirah ayat 6 yang bermaksud :

“Bahawa sesungguhnya tiap-tiap kesukaran disertai kemudahan”

Marilah kita memperbanyakkan ucapan selawat dan salam kepada Rasulullah

SAW sebagaimana firman Allah dalam surah al-Ahzab ayat 56:

“Ya Allah turunkanlah hukumanMu atas kaum Yahudi yang melakukan kezaliman
dengan membunuh saudara-saudara kami kaum muslimin di Palestin, Ya Allah

hukumlah mereka sesungguhnya mereka tak mampu melemahkanMu,”

“Ya Allah selamatkan lah saudara-saudara kaum muslimin yang lemah di
Palestin, teguhkan iman mereka dan bantulah mereka, Ya Allah sayangi dan
kasihilah mereka dan keluarkanlah mereka dari penindasan musuh- musuh

mereka,”

c;ﬁs}; e s“ $3 5515 (AP palaalt G 1585

330045 s (;L;s“\j ST A 5Ss

10




